1. Dandin: Kavyadarsa, Paricchedas 1 & 2 (6th-7th century)
विरुद्धानां पदार्थानां यत्र संसर्गदर्शनम् 
विशेषदर्शनायैव  स विरोधः  स्मृतो यथा   । । २.३३३  । ।
कूजितं राजहंसानां वर्धते मदमञ्जुलम् 
क्षीयते च मयूराणां रुतं उत्क्रान्तसौष्ठवम्  । । २.३३४  । ।
प्रावृषेण्यैर्जलधरैरम्बरं दुर्दिनायते  
रागेण पुनराक्रान्तं जायते जगतां मनः   । । २.३३५  । ।
तनुमध्यं पृथुश्रोणि रक्तौष्ठं असितेक्षणम् 
नतनाभि वपुः स्त्रीणां कं न हरत्युन्नतस्तनम्  । । २.३३६  । ।
मृणालबाहु रम्भोरु पद्मोत्पलमुखेक्षणम् 
अपि ते रूपं अस्माकं तन्वि तापाय कल्पते   । । २.३३७  । ।
उद्यानमारुतोद्धूताश्चूतचम्पकरेणवः  
उदश्रयन्ति पान्थानां अस्पृशन्तोऽपि लोचने   । । २.३३८  । ।
कृष्णार्जुनानुरक्तापि दृष्टिः कर्णावलम्बिनी  
याति विश्वसनीयत्वं कस्य ते कलभाषिनि   । । २.३३९  । ।
इत्यनेकप्रकारोऽयं अलंकारः प्रतीयते  । ।इति विरोधचक्रम् । ।  
2. Bhamaha: Kavyalamkara (7th century)
गुणस्य वा क्रियाया वा विरुद्धान्यक्रियाभिधा   ।
या विशेषाभिधानाय विरोधं तं विदुर्बुधाः   । । ३.२५  । ।
उपान्तरूढोपवनच्- छायाशीतापि धूरसौ   ।
विदूरदेशानपि वः सन्तापयति विद्विषः   । । ३.२६  । ।
3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti
विरोधः-----
#<गुणस्य वा क्रियाया वा विरुद्धान्यक्रियावचः  ।
यद्विशेषाभिधानाय विरोधं तं प्रचक्षते  । । ऊक्स्स्_५.६  । ।>#

यत्र कविना गुणस्य वा क्रियाया वा अथवा द्विर्वाशब्दस्योपात्तत्वात्द्रव्यस्य विरुद्धोऽन्यः पदार्थः सजातीयो विजातीयो वा वचसा स्वप्रतिभाप्रसूतेन वर्णनिकात्मना क्रियते कञ्चिद्विशेषमवगमयितुं स विरोधाख्योऽलङ्कारः  ।
गुणक्रियाद्रव्याणामुत्प्रेक्षालङ्कारलक्षणव्याख्यानसमये स्वूरूपमुक्तं  ।
क्रिया कारणमुत्पादनं, त्त्प्रधानं वचः क्रियावचः  ।
कविप्रतिभया खलु पुराणप्रजापतिनिर्मितशुष्कपरुषपदार्थविलक्षणाः सरसाः पदार्थाः अभिनवा एव निर्मीयन्ते  ।
अतः क्रियावच इत्युक्तं  ।
तस्योदाहरणम्----
यद्वा मां किं करोम्येष वाचालयति विस्मयः  ।
भवत्याः क्वायमाकारः क्वेदं तपसि पाटवं  । । ऊक्स्स्_५.*४  । ।
अत्र यदेतत्पूर्वमुपक्रान्तं वचो मे नोदेतीति तस्याक्षेपो यद्वेतिकृतः  ।
किंवा करोमि विस्मयवाचालितः सन्ब्रवीमि भवत्याः क्वते  ।
एष विस्मयो मां वाचालयतीति संबन्धः  ।
अत्राकृतेः सुकुमारायाः पाटवस्य च कठिनकायसाध्यस्य विरोधो भगवतीनिष्ठत्वेनोपनिबद्धः  ।
तेन च विस्मयविभावनाख्यो विशेषोऽत्र ख्याप्यते  ।
अयं चासिद्धस्वभावधर्मनिष्ठत्वाद्गुणविरोधः  ।
एवं साध्यस्वभावधर्मनिष्ठेऽपि क्रियाविरोधे उदाहार्यं  ।
तथा द्रव्यविरोधे गुणक्रियाविरोधे गुणद्रव्यविरोधे क्रियाद्रव्यविरोधे च  । ।
"सर्वैकशरणमक्षयमधीशमीशं धियां हरिं कृष्णं  ।
चतुरात्मानं निष्क्रियमरिमथनं नमत चक्रधरम्"  । ।
इत्यादावपि श्लेषः  ।
तथा ह्यत्र सर्वैकशरणमक्षयमित्यादीनां शब्दानामर्थभेदेन भिन्नत्वे सति यथायोगमेकप्रयत्नोच्चार्याणामेकप्रतयत्नोच्चार्यशब्दसदृशानां वोच्चारणं  ।
अतो विरोधालङ्कारप्रतिभोत्पत्तिहेतुरत्र श्लेषः  ।
यदुक्तम्---"एकप्रयत्नोच्चार्याणाम्"इत्यादि  ।
5. Anandavardhana: Dhvanyaloka (820-890)
या व्यापारवती रसान्रसयितुं काचित्कवीनां नवा
दृष्टिर्या परिनिष्ठितार्थविषयोन्मेषा च वैपश्चिती  ।
ते द्वे अप्यवलम्ब्य विश्वं अनिशं निर्वर्णयन्तो वयं
श्रान्ता नैव च लब्धं अब्धिशयन ! त्वद्भक्तितुल्यं सुखं  । ।
इत्यत्र विरोधालङ्कारेणार्थान्तरसंक्रमितवाच्यस्य ध्वनिप्रभेदस्य सङ्कीर्णत्वं  ।
वाच्यालङ्कारसंसृष्टत्वं च पदापेक्षयैव  । यत्र हि कानिचित्पदानि वाच्यालङ्कारभाञ्जि कानिचिच्च ध्वनिप्रभेदयुक्तानि  ।
दन्तक्षतानि करजैश्च विपाटितानि
प्रोद्भिन्नसान्द्रपुलके भवतः शरीरे  ।
दत्तानि रक्तमनसा मृगराजवध्वा
जातस्पृहैर्मुनिभिरप्यवलोकितानि  । ।
अत्र हि समासोक्तिसंसृष्टेन विरोधालङ्कारेण सङ्कीर्णस्यालक्ष्यक्रमव्यङ्ग्यस्य ध्वनेः प्रकाशनं  । दयावीरस्य परमार्थतो वाक्यार्थीभूतत्वात् ।
दत्तानन्दाः प्रजानां समुचितसमयाकृष्टसृष्टैः पयोभिः
पूर्वाह्णे विप्रकीर्णा दिशि दिशि विरमत्यह्नि संहारभाजः  ।
दीप्तांशोर्दीर्घदुःखप्रभवभवभयोदन्वदुत्तारनावो
गावो वः पावनानां परमपरिमितां प्रीतिं उत्पादयन्तु  । ।
एषूदाहरणेषु शब्दशक्त्या प्रकाशमाने सत्यप्राकरणिकेऽर्थान्तरे वाक्यस्यासम्बद्धार्थाभिधायित्वं मा प्रसाङ्क्षीदित्यप्राकरणिकप्राकरणिकार्थयोरुपमानोपमेयभावः कल्पयितव्यः सामर्थ्यादित्यर्थाक्षिप्तोऽयं श्लेषो न शब्दोपारूढ इति विभिन्न एव श्लेषादनुस्वानोपमव्यङ्ग्यस्य ध्वनेर्विषयः  । अन्येऽपि चालङ्काराः शब्दशक्तिमूलानुस्वानरूपव्यङ्ग्ये ध्वनौ सम्भवन्त्येव  । तथा हि विरोधोऽपि शब्दशक्तिमूलानुस्वानरूपो दृश्यते  ।
यथा स्थाण्वीश्वराख्यजनपदवर्णने भट्टबाणस्य
यत्र च मातङ्गगामिन्यः शीलवत्यश्च गौर्यो विभवरताश्च श्यामाः पद्मरागिण्यश्च धवलद्विजशुचिवदना मदिरामोदिश्वसनाश्च प्रमदाः  ।
अत्र हि वाच्यो विरोधस्तच्छायानुग्राही वा श्लेषोऽयं इति न शक्यं वक्तुं  । साक्षाच्छब्देन विरोधालङ्कारस्याप्रकाशितत्वात् । यत्र हि साक्षाच्छब्दावेदितो विरोधालङ्कारस्तत्र हि श्लिष्टोक्तौ वाच्यालङ्कारस्य विरोधस्य श्लेषस्य वा विषयत्वं  । यथा तत्रैव
"समवाय इव विरोधिनां पदार्थानां  । तथा हिसन्निहितबालान्धकारापि भास्वन्मूर्तिः" इत्यादौ  ।
6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

8. Kuntaka: Vakroktijivita, with auto-commentary (950-1050)
9. Mammata: Kavyaprakasa (11th century)
#<विरोधः सोविरोधेऽपि विरुद्धत्वेन यद्वचः   ।>#

वस्तुवृत्तेनाविरोधेऽपि विरुद्धयोरिव यदभिधानं स विरोधः  ।
#<जातिश्चतुर्भिजात्याद्यैर्विरुद्धा स्याद्गुणैस्त्रिभिः   । । कारिका ११०  । ।>#

#<क्रिया द्वाभ्यामपि द्रव्यं द्रव्येणैवेति ते दश   ।>#

क्रमेणोदाहरणं ----
     {अभिनवनलिनीकिसलयमृणालवलयादि दवदहनराशिः  ।
     सुभग कुरङ्गदृशोस्या विधिवशतस्त्वद्वियोगपविपाते  । ।४८२ । ।}

                    %<(ङोविन्दठक्कुरऽस्काव्यप्रदीप २६७)>%

     {गिरयोऽप्यनुन्नतियुजो मरुदप्यचलोब्धयोऽप्यगम्भीराः  ।
     विश्वंभराप्यतिलघुर्नरनाथ तवान्तिके नियतं  । ।४८३ । ।}

                    %<(ङोविन्दठक्कुरऽस्काव्यप्रदीप)>%

     {येषां कण्ठपरिग्रहप्रणयितां संप्राप्य धाराधरस्
          तीक्ष्णः सोऽप्यनुरज्यते च कमपि स्नेहं पराप्नोति च  ।
     तेषां संगरसङ्गसक्तमनसां राज्ञां त्वया भूपते
          पांसूनां पटलैः प्रसाधनविधिर्निर्वर्त्यते कौतुकं  । ।४८४ । ।}

                    %<(ङोविन्दठक्कुरऽस्काव्यप्रदीप)>%

     {सृजति च जगदिदमवति च संहरति च हेलयैव यो नियतं  ।
     अवसरवशतः शफरो जनार्दनः सोऽपि चित्रमिदं  । ।४८५ । ।}

                    %<(ङोविन्दठक्कुरऽस्काव्यप्रदीप)>%

     {सततं मुसलासक्ता बहुतरगृहकर्मघटनया नृपते  ।
     द्विजपत्नीनां कठिनाः सति भवति कराः सरोजसुकुमाराः  । ।४८६ । ।}

                    %<(ङोविन्दठक्कुरऽस्काव्यप्रदीप)>%

     {पेशलमपि खलवचनं दहतितरां मानसं सत्तत्त्वविदां  ।
     परुषमपि सुजनवाक्यं मलयजरसवत्प्रमोदयति  । ।४८७ । ।}

                    %<(ङोविन्दठक्कुरऽस्काव्यप्रदीप)>%

     {कौञ्चाद्रिरुद्दामदृषद्दृढोसौ यन्मार्गणानर्गलशातपाते  ।
     अभून्नवाम्भोजदलाभिजातः स भार्गवः सत्यमपूर्वसर्गः  । ।४८८ । ।}

                    %<(ङोविन्दठक्कुरऽस्काव्यप्रदीप)>%

     {परिच्छेदातीतः सकलवचनानामविषयः
          पुनर्जन्मन्यस्मिन्ननुभवपथं यो न गतवान् ।
     विवेकप्रध्वंसादुपचितमहामोहगहनो
          विकारः कोऽप्यन्तर्जडयति च तापं च कुरुते  । ।४८९ । ।}

                    %<(भवभूतिऽसंआलतीमाधव १.३०)>%

     {अयं वारामेको निलय इत रत्नाकर इति
          श्रितोस्माभिस्तृष्णातरलितमनोभिर्जलनिधिः  ।
     क एवं जानीते निजकरपुटीकोटरगतं
          क्षणादेनं ताम्यत्तिमिमकरमापास्यति मुनिः  । ।४९० । ।}

                    %<(भल्लटशतक १०८)>%

     {समदमतङ्गजमदजलनिस्यन्दतरङ्गिणीपरिष्वङ्गात् ।
     क्षितितिलक त्वयि तटजुषि शङ्करचूडापगापि कालिन्दी  । ।४९१ । ।}

                    %<(ङोविन्दठक्कुरऽस्काव्यप्रदीप)>%

10. Mammata: Kavyaprakasa [Karikavali]
#<विरोधः सोविरोधेऽपि विरुद्धत्वेन यद्वचः   ।>#

#<जातिश्चतुर्भिजात्याद्यैर्विरुद्धा स्याद्गुणैस्त्रिभिः   । । कारिका ११०  । ।>#

#<क्रिया द्वाभ्यामपि द्रव्यं द्रव्येणैवेति ते दश   ।>#

11. Vamanacarya Ramabhatta Jhalakikar’s Balabodhini commentary
#<विरोधः सोऽविरोधेऽपि विरुद्धत्वेन यद्वचः  ।>#

वस्तुवृत्तेनाविरोधेऽपि विरुद्धयोरिव यदभिधानं स विरोधः  ।
(सू- १६७)
#<जातिश्वतुर्भिर्जात्याद्यैर्विरुद्धा स्याद्गुणस्त्रिभिः  । ।११० । ।>#

#<क्रिया द्वाभ्यामपि द्रव्यं द्रव्येणैवेति ते दश  ।>#

क्रमेणोदाहरणम्-- अभिनवनलिनीकिसलयमृणालवलयादि दवदहनराशिः  ।
सुभग कुरङ्गदृशोऽस्या विधिवशतस्त्वद्वियोगपविपाते  । । ४८२  । ।
गिरयोऽप्यनुन्नतियुजो मरुदप्यचलोऽब्धयोऽप्यगम्भीराः  ।
विश्वंभराप्यतिलघुर्नरनाथ तवान्तिके नियतं  । । ४८३  । ।
येषां कण्ठपरिग्रहप्रणयितां संप्राप्य धाराधर- स्तीक्ष्णः सोऽप्यनुरज्यते च कमपि स्नेहं पराप्नोति च  ।
तेषां संगरसह्गसक्तमनसां राज्ञां त्वया भूपते पांसूनां पटलैः प्रशाधनविधिर्निर्वर्त्यते कौतुकं  । । ४८४  । ।
सृजति च जगदिदमवति च संहरति च हेलयैव यो नियतं  ।
अवसरवशतः शफरो जनार्दनः सोऽपि चित्रमिदं  । । ४८५  । ।
सततं मुसलासक्ता बहुतरगृहकर्मघटनया नृपते  ।
द्विजपत्नीनां पठिनाः सति भवति कराः सरोजसुकुमाराः  । । ४८६  । ।
पेशलमपि खलवचनं दहतितरां मानसं सतच्वविदां  ।
परुषमषि सुजनवाक्यं मलयजरसवत्प्रमोदयति  । । ४८७  । ।
क्रौञ्चाद्रिरुद्दामदृषद्दृढोऽसौ यन्मार्गणानर्गलशातपाते  ।
अभून्नवाम्भोजदलाभिजातः स भार्गवः सत्यमपूर्वसर्गः  । । ४८८  । ।
परिच्छेदातीतः सकलवचनानामविषयः पुनर्जन्मन्यस्मिन्ननुभवपथं यो न गतवात् ।
विवेकप्रध्वंसादुपचितमहामोहगहनो विकारः कोऽप्यन्तर्जढयति च तापं च कुरुते  । । ४८९  । ।
अयं वारामेकी निलय इति रत्नाकर इति श्रितोऽस्माभिस्तृष्णातरलितमनोभिर्जलनिधिः  ।
क एवं जानीते निजकरपुटीकोटरगतं क्षणादेनं ताम्यत्तिमिमकरमापास्यति मुनिः  । । ४९०  । ।
समदमतङ्गजमदजलनिस्यन्दतरङ्गिणीपरिष्वङ्गात् ।
क्षितितिलक त्वयि तटजुषि शंकरचूडापगापि कालिन्दी  । । ४९१  । ।
(सू- १६८)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)

19. Jayaratha’s Vimarsini ((1150-1200 AD)

20. Vidyacakravartin’s Samjivani
#<विरुद्धाभासत्वं विरोधः  । । ऱुआस्स्_४०  । ।>#

विरोधस्य समाधानसद्भावाताभासत्वं विरोधालङ्कारः  ।
व्याचष्टे-इह जात्यादीनामिति  ।
जातेर्जातिःसजातीयं अन्यद्विजातीयं  ।
एवं गुणस्य गुण इत्यादि  ।
भेदान्सञ्चष्टे-तत्र चेति  ।
जातिविरोधस्य जातिनिबन्धनस्य विरोधालङ्कारस्य  ।
परिच्छेदेति  ।
अपरिच्छेद्यः सर्ववचनानां अविषयः  ।
अत्र जन्मनि पुनरित्थां अनुभूतमनस्त्वमिह न प्राक्कोट्यपेक्षं पूर्वमित्यर्थः  ।
विवेकस्य विशेषतो ध्वंसादुपचितेन मोहान्धकारेण दुरुत्तरः कोऽपि विरहविकारो अन्तर्जडयति तापयति च  ।
योजयति-अत्र जडीकरणेति  ।
अप्रात्पिर्विरहः तद्धेतुकोऽयं विरुद्धक्रियोपनिपात इत्यर्थः  ।
अयं वारामिति  ।
तृष्णा पिपासा रत्नविषया लप्सा च  ।
क एवं जानीते? न कस्यचिदिदं संभाव्यं इत्यर्थः  ।
योजयति-अत्र जलनिधिरिति  ।
भेदान्तरं सुज्ञानमित्याह-एवमिति  ।
इह श्लेषगर्भत्वे किं वृत्तमित्यत आह-विविक्तेति  ।
श्लेषतो विविक्तविषयतयोक्तोदाहरणादौ दृश्यते यतः  ।
अतः श्लेषगर्भत्वे श्लेषो बाधकः उद्भटमतावलम्बिनां अन्येषां तु सङ्करः  ।
उदाहरणम्-सन्निहितेति  ।
बालान्धकारा केशकालिमा नूतनतिमिरं च  ।
भास्वन्मूर्तिः भास्वतो रवेमूर्तिश्च  ।
इदं द्वयोरपि विरोधिनोः श्लिष्टत्वे  ।
कुपतिमिति एकतरस्य  ।
पृथ्वीपतिः कुत्सितपतिश्च  ।
अत्र विशेषमाह-एकविषयेति  ।
विरोधस्यैकविषयत्वे विरोधालङ्कारः  ।
विषयभेदे त्वसङ्गत्यादिर्वक्ष्यते  ।
विरोधस्तु तदाभासो जात्याद्यर्थसमाश्रयः  ।
तद्वैचित्र्याद्दशविधो विषयैक्ये व्यवस्थितः  । ।
अथ विरोधमूलाः  ।
21. Jayadeva [alias Piyusavarsa]: Candraloka (1200 AD)
विरोधोऽनुपपत्तिश्चेद्गुणद्रव्यक्रियादिषु   ।
अमन्दचन्दनस्यन्दः स्वच्छन्दं दन्दहीति माम्  । । ५.७३  । ।
श्लेषादिभूर्विरोधश्चेद्विरोधाभासता मता   ।
अप्यन्धकारिणानेन जगदेतत्प्रकाशते   । । ५.७४  । ।
22. Visvanatha kaviraja: Sahityadarpana ) (1384 AD)
#<जातिश्चतुर्भिर्जात्याद्यैर्गुणो गुणादिभिस्त्रिभिः  । । सूत्र १०.६७  । ।>#

#<क्रिया क्रियाद्रव्याभ्यां यद्द्रव्यं द्रव्येण वा मिथः  ।
विरुद्धमिव भासेत विरोधोऽसौ दशाकृतिः  । । सूत्र १०.६८  । ।>#

क्रमेण यथा--
"तव विरहे मलयमरुद्दवानलः शशिरुचोऽपि सोष्माणः  ।
हृदयमलिरुतमपि भिन्ते नलिनीदलमपि निदाघरविरस्याः"  । ।
"सन्ततमुसलासङ्गाद्वहुतरगृहकर्मघटनया नृपते !  ।
द्विजपत्नीनां कठिनाः सति भवति कराः सरोजसुकुमाराः"  । ।
"अजस्य गृह्णतो जन्म निरीहस्य हतद्विषः  ।
स्वपतो जागरूकस्य याथार्थ्यं वेद कस्तव"  । ।
"वल्लभोत्सङ्गसङ्गेन विना हरिणचक्षुषः  ।
राकाविभावरीजानिर्विषज्वालाकुलोऽभवत्"  । ।
नयनयुगासेचनकं मानसवृत्तयापि दुष्प्रापं  ।
रूपमिदं मदिराक्ष्या मदयति हृदयं दुनोति च मे  । ।
"त्वद्वाजि" इत्यादि  ।
"वल्लभोत्सङ्गऽ--इत्यादिश्लोके चतुर्थपादे "मध्यन्दिनदिनाधिपः" इति पाठे द्रव्ययोर्विरोधः  ।
अत्र "तव विरह-" इत्यादौ पवनादीनां बहुव्यक्तिवाचकत्वाज्जातिशब्दानां दवानलोष्महृदयभेदनसूर्यैर्जातिगुणक्रियाद्रव्यरूपैरन्योन्यं विरोधो मुखत आभासते, विरहहेतुकत्वात्समाधानं  ।
"अजस्य-" इत्यादावजत्वादिगुणस्य जन्मप्रहणादिक्रियया विरोधः, भगवतः प्रभावस्यातिशायित्वात्तु समाधानं  ।
"त्वद्वाजि-" इत्यादौ "हरोऽपि शिरसा गङ्गां न धत्ते" इति विरोधः, "त्वद्वाजि-" इत्यादिकविप्रौढोक्त्या तु समाधानं  ।
स्पष्टमन्यत् ।
विभावनायां कारणाभावेनोपनिबध्यमानत्वात्कार्यमेव बाध्यत्वेन प्रतीयते, विशोषोक्तौ च कार्याभावेन कारणमेव; इह त्वन्योन्यं द्वयोरपि बाध्यत्वमिति भेदः  ।
#<कार्यकारणयोर्भिन्नदेशतायामसङ्गतिः  ।>#

यथा--
"सा बाला वयमप्रगल्भमनसः सा स्त्री वयं कातरा सा पीनोन्नतिमत्पयोधरयुगं धत्ते सखेदा वयं  ।
साक्रान्ता जघनस्थलेन गुरुणा गन्तुं न शक्ता वयं दोषैरन्यजनाश्रयैरपटवो जाताः स्म इत्यद्भुतम्"  । ।
अस्याश्चापवादकत्वादेकदेशस्थयोर्विरोधे विरोधालङ्कारः  ।
23. Mahesvarabhatta’s Vijnapriya and 24. Anantadasa’s Locana (1400)
#<जातिश्चतुर्भिर्जात्याद्यैर्गुणो गुणादिभिस्त्रिभिः  । । साहित्यदर्पण १०.६७  । ।>#

#<क्रिया क्रियाद्रव्याभ्यां यद्द्रव्यं द्रव्येण वा मिथः  ।
विरुद्धमिव भासेत विरोधोऽसौ दशाकृतिः  । । साहित्यदर्पण १०.६८  । ।>#

     ************* टीका *************
     #<विज्ञप्रियाः>#

     (वि, ह) दशविधं विरोधाभासालङ्कारमाह--जीतिरित्यादि  ।
     जात्यादौ जातिगुणक्रियाद्रव्यैर्मिथो विरुद्धैरिति यथालिङ्गमन्वयः  ।
     गुणश्च जातिक्रियाभिन्नं धर्ममात्रं बोध्यं  ।
     गुणादिभिस्त्रिभिरिति  ।
     तस्य जात्या सह विरोधस्तु जातेर्गुणेन सह विरोधरूप एवेति पूर्वगणनाप्रविष्टत्वान्नोक्तः  ।
     एवमुत्तरद्वयेऽपि  ।
     द्वव्यं त्वेकव्यक्तिकं बोध्यं  ।
     #<लोचनाः>#

     (लो, ओ) चतुर्भिः जातिगुणक्रियाद्रव्यैः विरुद्धमिव भासेत, पर्यवसाने तु आविरोध एव अन्यथा दोषावहत्वादित्यर्थः  ।
     गुणस्य जात्या सह जातेर्गुणेन सह विरोध एवेति गुणविरुद्धस्य त्रैविध्यमेव  ।
     एवमेव क्रियाविरुद्धस्य चैक्यविध्यमेवेतिः--शाकृतिर्दशप्रकारो विरोधः  ।
     ********** टीका संपूर्णा **********
क्रमेण यथा--
"तव विरहे मलयमरुद्दवानलः शशिरुचोऽपि सोष्माणः  ।
हृदयमलिरुतमपि भिन्ते नलिनीदलमपि निदाघरविरस्याः"  । ।
     ************* टीका *************
     #<विज्ञप्रियाः>#

     (वि, क) तत्र जातेश्चतुर्भिश्च सह विरोधमेकश्लोके एव दर्शयति---तव विरह इति  ।
     तव विरहेऽस्या इति मलयपवनादौ सर्वत्रान्वयः  ।
     अत्र दवदहनत्वमलयपवनत्वजात्यौर्विरोधः  ।
     न चात्र रूपकम्, दाहकत्वशीतलत्वधर्मव्याप्ययोर्जात्योर्विरोधस्यैव पुरः स्फूर्त्तिकत्वात् ।
     शशिरुचोऽपीत्यत्र शशिरुचित्वजातेश्च सोष्मत्वगुणविरोधः  ।
     हृदयमित्यत्रालिरुतत्वजातेर्भेदेन क्रियया विरोधः  ।
     नलिनीदलमपीत्यत्र नलिनीदलत्वजातेर्निदाघरविणा द्रव्येण सह तादात्म्येन विरोधः  ।
     अत्रापि विरुद्धधर्मव्याप्यत्वाद्विरोधस्यैव पुरः स्फूर्त्तिकत्वादपिकारेण विरोधबोधनाच्च न रूपकं  ।
     रवेरुष्मत्वव्याप्यता तु तादात्म्येन  ।
     रवीणां द्वादशत्वेऽपि नात्र जातिविरोधः, निदाघीयविशेषणादृतुषट्कप्रवर्त्तकरवेरेवात्र रविपदार्थत्वात्तस्यैकत्वादेव  ।
     ********** टीका संपूर्णा **********
"सन्ततमुसलासङ्गाद्वहुतरगृहकर्मघटनया नृपते !  ।
द्विजपत्नीनां कठिनाः सति भवति कराः सरोजसुकुमाराः"  । ।
     ************* टीका *************
     #<विज्ञप्रियाः>#

     (वि, ख) गुणस्य गुणविरोधमाह---सन्ततेति  ।
     हे नृप ! ते पूर्वं सन्ततेत्यादिना कठिना द्विजपत्नीनां करा भवन्ति सरोजसुकुमाराः  ।
     त्वया सम्पद्दानेन दासीभि कर्मकरणात्करसौकुमार्यं  ।
     अत्र कठिनत्वसौकुमार्यगुणयोर्विरोधः  ।
     ********** टीका संपूर्णा **********
"अजस्य गृह्णतो जन्म निरीहस्य हतद्विषः  ।
स्वपतो जागरूकस्य याथार्थ्यं वेद कस्तव"  । ।
     ************* टीका *************
     #<विज्ञप्रियाः>#

     (वि, ग) गुणस्य क्रियाविरोधमाह---अजस्येति  ।
     ईश्वरं प्रति देवानां स्तुतिरयं  ।
     अजस्येत्यत्र जन्माभावगुणजन्मग्रहणक्रिययोर्विरोधः  ।
     एवं निरीहत्वनिद्रारूपस्वापगुणयोरपि शत्रुहननजागरणक्रियाभ्यां  ।
     ********** टीका संपूर्णा **********
"वल्लभोत्सङ्गसङ्गेन विना हरिणचक्षुषः  ।
राकाविभावरीजानिर्विषज्वालाकुलोऽभवत्"  । ।
     ************* टीका *************
     #<विज्ञप्रियाः>#

     (वि, घ) गुणस्य द्रव्यविरोधमाह---वल्लभोत्सङ्गसङ्गेनेति  ।
     तद्विना विरहिण्या इत्यर्थः  ।
     राकाविभावरीजानिः पूर्णचन्द्रः  ।
     अत्र चन्द्रो द्रव्यमेकव्यक्तिकरत्वात् ।
     तस्य तादात्म्येन विषज्वालाकुलत्वगुणविरोधः  ।
     ********** टीका संपूर्णा **********
नयनयुगासेचनकं मानसवृत्तयापि दुष्प्रापं  ।
रूपमिदं मदिराक्ष्या मदयति हृदयं दुनोति च मे  । ।
     ************* टीका *************
     #<विज्ञप्रियाः>#

     (वि, ङ) क्रियायाः क्रियाविरोधमाह---नयनयुगेति  ।
     आसेचनकं सेकेन तापनाशकं अमृतेन सेचनकं वा  ।
     दुष्प्रापमन्यस्त्रीभिः  ।
     अत्र मदनादिक्रिययोर्विरोधः  ।
     #<लोचनाः>#

     (लो, औ) "तदासेचनकं तृप्तेर्नास्त्यन्तो यस्य दर्शनात्ऽ अमरः  ।
     मदिरो मत्तचकोरः  ।
     ********** टीका संपूर्णा **********
"त्वद्वाजि" इत्यादि  ।
"वल्लभोत्सङ्गऽ--इत्यादिश्लोके चतुर्थपादे "मध्यन्दिनदिनाधिपः" इति पाठे द्रव्ययोर्विरोधः  ।
     ************* टीका *************
     #<विज्ञप्रियाः>#

     (वि, च) क्रियाया द्रव्यविरोधमाह--त्वद्वाजिरजीति  ।
     अत्र हरो द्रव्यं, तादात्म्येन तस्य नञर्थविशिष्टधारणक्रियाविरोधः  ।
     वस्तुतस्तु नेदमुदाहरणमुचितं गङ्गां दधतोऽस्य धारणक्रियाभाररूपगुणस्यैव विरुद्धत्वात् ।
     किन्तु "मोक्ष्यते शिरसो गङ्गां भुरिभारकरीं हरऽ इत्येवं पाठविशिष्टमेवेदमुदाहरणं बोध्यं  ।
     मध्यन्दिनदिनाधिप इति पाठे इति  ।
     चन्द्रसूर्ययोर्विरुद्धशीतोष्णगुणवत्त्वेन विरोधस्य पुरः स्फुर्त्तिकत्वादत्रापि न रूपकं  ।
     दिनादिपश्चैक एव सूर्यो नापरे एकादेशा इति न जातिविरोधः  ।
     ********** टीका संपूर्णा **********
अत्र "तव विरह-" इत्यादौ पवनादीनां बहुव्यक्तिवाचकत्वाज्जातिशब्दानां दवानलोष्महृदयभेदनसूर्यैर्जातिगुणक्रियाद्रव्यरूपैरन्योन्यं विरोधो मुखत आभासते, विरहहेतुकत्वात्समाधानं  ।
     ************* टीका *************
     #<विज्ञप्रियाः>#

     (वि, छ) अत्र प्रथमश्लोके जातेश्चतुर्भिः सह विरोधं ग्राहयति--अत्र तव विरह इत्यादाविति  ।
     पवनादीनामित्यादिपदात्शशिरुच्यलिरुतनलिनीदलपदपरिग्रहः  ।
     एषां सर्वेषां बहुव्यक्तिवाचकत्वादित्यर्थः  ।
     मुखतः--आपाततः  ।
     तेषां यथोक्तजात्याविरोधं दर्शयति---विरहहेतुकत्वादिति  ।
     समाधानमविरोधः  ।
     विरोधहेतुकत्वं विरोधं व्यक्त्योरेव  ।
     तेद्धतुत्वं तद्व्यक्त्यारोपमात्रं  ।
     नतु विरुद्धयोर्वास्तवमैकाधिकरणयमित्यर्थः  ।
     एव मित्यादिकं स्पष्टं  ।
     ********** टीका संपूर्णा **********
"अजस्य-" इत्यादावजत्वादिगुणस्य जन्मप्रहणादिक्रियया विरोधः, भगवतः प्रभावस्यातिशायित्वात्तु समाधानं  ।
"त्वद्वाजि-" इत्यादौ "हरोऽपि शिरसा गङ्गां न धत्ते" इति विरोधः, "त्वद्वाजि-" इत्यादिकविप्रौढोक्त्या तु समाधानं  ।
स्पष्टमन्यत् ।
विभावनायां कारणाभावेनोपनिबध्यमानत्वात्कार्यमेव बाध्यत्वेन प्रतीयते, विशोषोक्तौ च कार्याभावेन कारणमेव; इह त्वन्योन्यं द्वयोरपि बाध्यत्वमिति भेदः  ।
     ************* टीका *************
     #<विज्ञप्रियाः>#

     (वि, ज) विभावनाविशेषोक्त्योरपि कारणाभावे कार्यसत्त्वयोः कार्याभावकारणसत्त्वयोश्च विरुद्धत्वेन भासमानत्वाद्विरोधाभासत्वप्रसक्तौ तत एनं विशेषयितुमाह---विभावनायामिति  ।
     कारणाभावेन सहोपनिबध्यमानत्वादित्यर्थः  ।
     विशेषोक्ताविति कारणमात्रसामग्री, तस्या एव फलभावकाले बाध्यत्वप्रतीतेः  ।
     विशेषोक्त्युदाहरणेषु यद्यत्कारणं निर्दिष्टं तस्यैव सामग्रीत्वेनाध्यासे एवं वैचित्र्यात् ।
     अन्यथा कारणान्तराभावप्रयुक्ते फलाभावे किम वैचित्र्यं  । ।
     #<लोचनाः>#

     (लो, अ) कारणाभावे इत्यनन्तरं बलवदित्यर्थः  ।
     एवमन्यत्र  ।
25. Visvesvara Kavicandra: Camatkaracandrika (1400)
#<विरोधक्तु पदार्थानां परस्परमसंहतिः  ।
असङ्गतप्रत्यनीकविषमाधीरभेदवान् । । ७.१६  । ।
सोऽयं द्विधा बुधैरुक्तरताच्विकाभास भेदतः  ।
ताच्विकोऽपि द्विधा शुद्धो ग्रथितश्चेति गीयते  । । ७.१७  । ।>#

अत्र शुद्धस्ताच्विकविरोधो यथा
धनप्रदानं द्वविणार्जनं च साम्राज्यक्ष्मीर्भुवि भारती च  ।
धीवृद्धसेवा नवयौवनं च श्रीसिङ्गभूपे विलसन्ति नित्यं  । । ७.*२५  । ।
अत्र धनप्रदानार्जनयोः तक्ष्मीसरस्वत्योः वृद्धसेवानवयौवनयोश्च विरोधस्ताच्विको विविक्तश्चेति यथोक्तः  ।
ग्रथितस्ताच्विकविरोधो यथा
किं निर्द्वेषकथस्य दैत्यहननं तत्रापि किं निद्रया निद्रालोरुरसि स्त्रिया किमथ सा निस्संभवा स्यात्कथं  ।
दैत्यारेरिति तत्पुराणसमये गोष्ठीषु विद्वज्जन- प्रौढोक्त्तीर्निशमय्य सिङ्गनृपतिः स्मेराननो जायते  । । ७.*२६  । ।
अत्र विरोधस्योत्तरोत्तरग्रथनेन ग्रथितो नामायं तच्वविरोधः  ।
#<यत्र श्लेषादिसामर्थ्यात्विरोधश्चावभासते  ।
प्रतीतिमात्रचारुत्वमाभासोऽयं द्विधोच्यते  । । ७.१८  । ।>#

शुद्धाभासविरोधो यथा
ब्रूमहे सिङ्गभूपालं वयं सौजन्यपण्डितं  ।
कामं वदति वीरालिः तमसौजन्य पण्डितं  । । ७.*२७  । ।
अत्र राजन्यसौजन्ययोगरूपो विरोधः शब्दश्लोषमात्रेण प्रतीयते  ।
तच्वतस्तु वीरपङ्क्तिरसौजन्यपण्डितं रणकुशलं वदतीति परिहारः  ।
स एव ग्रथितो यथा  ।
राज्ञस्ते गुरुता कथं बद गुरोः पद्मात्तता स्यात्कथं पद्मात्तस्य च जिष्णुता कथमहो जिष्णोः कथं सौम्यता  ।
सौम्यस्य क्षितिनन्दनत्वमुचितं लोके कथं भूपतेः श्रीसिङ्गक्षितिनन्दन्त्वमपि तल्लक्ष्णीश्वरोल्लासितं  । । ७.*२८  । ।
अत्रोत्तरोत्तरसंकलनया ग्रथितस्य श्लेषमूलत्वादाभासत्वं स्पष्टमेव  ।
किं भूपतित्वं कुतः श्रीसिङ्गक्षितिनन्दनस्य तदिदं लक्ष्मीश्वरोल्लासितमिति  ।
#<जात्याद्यसङ्गतेर्भेदा बहवो ह्यनयोर्मताः  । । ७.१९  । ।>#

तत्र जातेः जातिक्रियागुणद्रव्यैर्यथा
श्रीसिङ्गभूपालमनोऽपि भूभृत्- पद्माकरोऽपि स्फुजपङ्कशेषः  ।
ख्यातोऽसि भोगीजनवत्सलोऽपि भूमौ सुपर्वोऽपि च सार्वभौमः  । । ७.*२९  । ।
अत्र प्रथमे पादे मेघपर्वतजात्योः द्वितीये पद्माकरपङ्कशोषणक्रिययोः तृतीये सर्वजातिवत्सलत्पगुणयोः चतुर्थे देवजातेः सार्वभौमनान्रो दिग्गजलक्षणस्य द्रव्यस्य चासंहतिरिति चत्वारो जातिविरोधाः  ।
क्रियायाः क्रियागुणद्रव्यविरोधो
यथा कविप्रीतिं कुर्वन्तिरयसि कविं नीतिनिगमे तव प्रज्ञा तीक्ष्णा रचयति न भेदं कृतधियां  ।
कलानाथोऽपि त्वं त्यजसि ननु नभत्रपदवीं विचित्रं श्रीसिङ्गक्षितिवर चरित्रं तव परं  । । ७.*३०  । ।
अत्र कविप्रीतिकरण कवितिरस्करणक्रिययोः प्रथमपादे द्वितीये तीक्ष्णत्वगुणभेदक्रिययोः तृतीये कलानाथनाम्नः चन्द्रलक्षणद्रव्यस्य नक्षत्रमार्गत्यजनेक्रियायाश्च सङ्गतिरिति त्रयः क्रियाविरोधाः  ।
गुणस्य गुणद्रव्याभ्यां विरोधे द्वौ भेदौ  ।
तत्र गुणयोर्विरोधो यथा
श्री सिङ्गभूप नापि द्वयमदन मेकवृक्षयैकस्मिन् ।
दाक्षिण्यमुत्तरत्वं भवति तु निरृत्यपेक्षया भवति  । । ७.*३१  । ।
अत्र दक्षिणत्वोत्तरत्वयोर्द्वयोर्गुणयोर्विरोधः  ।
गुणद्रव्ययोर्यथा
चित्रं श्री सिङ्गभूपाल तावकैरर्जुनैरपि  ।
भूयते यशसां बृन्दैर्मित्रनन्दनवत्सलैः  । । ७.*३२  । ।
अत्रार्जुनलक्षणद्रव्यस्य कर्ण वात्सल्यगुणस्य विरोधः  ।
द्रव्यस्य द्रव्येण विरोधे एक एव भेदः  ।
यथा
राजाद्रिराजदातुव्यां (धान्यां?) मधुरायामपि सदा विशालायां  ।
श्री सिङ्गनृपो धरणीं मांधातापि प्रशास्ति कृतवीर्यः  । । ७.*३३  । ।
अत्र प्रथमार्धे मधुराया विशलानगरत्वं द्वितीये मांधातुः कृतवीर्यत्वमिति द्रव्यविरोधः  ।
#<इत्याभासविरोधस्य दश भेदा निरूपिताः  ।
एवं ताच्विक भेदास्तु खयमूह्या विचक्षणैः  । । ७.२०  । ।>#

विरोधभेदेष्वसङ्गतो यथा
विराजते मध्यमलोकभाग्यं राजाचले कश्चन राजसिंहः  ।
यत्प्रान्तदृप्ताप्तवतां विलीनो मादातिरेका रिपुमञ्जरीणां  । । ७.*३४  । ।
अत्र सिंहान्तिकमाप्तानां कुञ्जराणां मदशोषो नसंगच्छत इत्यसंगतो नामायं विरोधभेदः  ।
प्रत्यनीकं यथा
श्रोतुं रंभारचनां निर्भरानन्दगर्भां (?) प्रासादेषु प्रतिदिशतटिनीं वीक्षितुं जालमार्गेः  ।
चित्रं सिङ्गक्षितिप भवतः खड्गधारा निमग्ना निद्रामुद्रां निरवधिकथामाश्रयन्ति द्विषन्तः  । । ७.*३५  । ।
अत्र वचनश्रवणनिरीक्षणार्थिनां निरवधिनिद्राश्रयणं प्रतिकूलत्वेनासङ्गतमिति प्रत्यनीकमपि विरोध एव  ।
विषमं यथा
दिशां दुकूलं हसितं जयश्रिया यशो विलासस्तव सिङ्गभूपते  ।
स्वभावशुद्धोऽपि मुशे विरोधिनां करोति मालिन्यतरङ्गितां दिशां  । । ७.*३६  । ।
अत्र धवलस्य यशसो विरोधिमुखेषु यदतिमालिन्यकरणं तस्य च यादृशोऽप्युपजायते तादृगेव तद्भवतीति प्रसिद्धिवैषम्यात्परस्परासङ्गतेरयं विषमं नाम विरोधः  ।
अथवा दिङ्मुखेषु विशदीकरणं विरोधिमुखेषु मलिनीकरणञ्च समवर्तनप्रकारो न भवतीति वैषम्याद्विषं विरोधः  ।
अधिकं यथा
श्री सिङ्गक्षितिपो वहन्निशितधी राकर्णकृष्टं धनुः प्रत्यश्वं प्रतिकुञ्जरं प्रतिनरं मुञ्चन्नमोघान्शरान् ।
यावन्ति द्विषतां बलानि बलवत्याश्चर्यमेकोऽप्यसौ तावद्वा सममेव तैरभिमुखैरध्यक्षमालभ्यते  । । ७.*३७  । ।
अत्रैकस्यापि नायकस्यानेकैरपि सैन्यै रनेकधा दृश्यमानत्वे नैकत्वसंख्याविरुद्धसंख्याधिक्यं प्रतीयत इत्यधिकं नाम विरोधभेदः  ।
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)

30. Rupa Gosvamin: Natakacandrika (1489–1564)
अथ विरोधनं 
विरोधनं विरोधोक्तिः संरब्धानां परस्परम्  । । १०१  । ।
यथाष्टमे 
चन्द्रावली (सोल्लुण्ठस्मितम्) ऐ लोलुहे आलि, कीस मं अनापेक्खिअ तं
णिअमहाब्बदं तुए सुट्ठु पडिट्ठिदं  । [अयि लोलुपे आलि, कस्मान्मां अनापृच्छ्य
तन्निजमहाव्रतं त्वया सुष्ठु प्रतिष्ठितं  ।]
राधिका  देइ, सरण्णस्स जणस्स संरक्खणे अक्खमासि तहबि परिहसेसि  । णूणं
ईसरीणां क्खु जुत्तं एदं  । [देवि, शरण्यस्य जनस्य संरक्षणे अक्षमासि तथापि
परिहससि  । नूनं ईश्वरीणां खलु युक्तं एतत् ।]
अत्र निगूढसंरम्भयोश्चन्द्रावलीराधयोः विरोधोक्त्या विरोधनं  ।
31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)
२६. विरोधं 
॥ कारिका २७५ ॥
विरोधं स विरोधाभं .   .   .   .   .   .   .   .
विरोधाभ इति वस्तुतो न विरोधम् । विरोध इव भासते इत्यर्थम् ।
विरोध इति । अस्य साधारणप्रख्यत्वेऽप्यसाधारणं प्रतीत्यसाहित्यादौ अप्यतिरोहितम्, तदाधायकेषु ग्रन्थेषु अपि केषु समीक्ष्य विनिवेशनम् । यदाहुम्—“आन्तिथेसिस्, पेर्हप्स्थे मोस्त्दिरेच्त्फ़ोर्मोफ़् चोन्त्रस्त्, हसन् अप्पेअल्मोरे पुरेल्यिन्तेल्लेच्तुअल्थन्मोस्त्फ़िगुरेसोफ़् स्पीछ्… आन्तिथेसिस्देपेन्द्स्फ़ोरित्सेफ़्फ़ेच्त्नोतोन्ल्युपोन्चोन्त्रस्त्, बुतुपोन्बलन्चे, थे स्चलेस्मुस्त्बे एवेन्ल्य्wएइघ्तेद्.”

 .   .   .   .   .   .   .   .   जातिर्जात्यादिभिर्गुणैम् ।
त्रिभिर्द्वाभ्यां क्रिया द्रव्यं द्रव्येणैवेति ते दश ॥
जात्यादिभिश्चतुर्भिर्जातिर्विरुद्ध्यते । गुणो गुणक्रियाद्रव्यैम्, द्रव्यं द्रव्येणेति दश । क्रमेणोदाहरणानि—

हिमकरकिरणासारो घनसारो गन्धसारोऽपि ।
त्वयि मनसोऽन्तर्वर्तिनि सम्मतिदावनलस्तावान॥८.१०५॥ इति जातिर्जात्या ।
गुणरत्नरोहणभुवं कृष्ण तवाग्रे स्मरोऽपि बीभत्सम् ।
रत्नाकारोऽपि गाधो न रत्नसानुस्तथोन्नतिमान॥८.१०६॥ अत्र जातिर्गुणेन ।
यदङ्गमासाद्य विदूसराश्च 
गोधूलयो भूषणतामुपेयुम् ।
विभूषणानां मणयश्च जग्मुर्
विधूसरत्वं स उपैति कृष्णम् ॥८.१०७॥ अत्र जातिं क्रियया ।


गत्वा कलावान्गुरुगोष्ठ्यलक्षितम्
कृष्णोऽपि विप्रोऽजनि भास्कराध्वरे ।
यन्मत्रपाठो मधुरोऽप्यभूत्
कटुस्तस्या समुद्यत्स्मरसञ्ज्वरस्थम् ॥८.१०८॥
अत्र पूर्वार्धे जातिर्द्रव्येण उत्तरार्धे गुणो गुणेन ।
शीतलमपि मुरलीरुतमन्तर्मम सततं दहति ।
तीक्ष्णोऽपि तव कटाक्षं शीतलयति मानसं कृष्ण ॥८.१०९॥ गुणं क्रियया ।
कठिनं शिलामयत्वाद्
गोवर्धन एष भूभृतां नाथम् ।
कृष्णकरे कुसुममयं 
कन्दुक इव कोमलो भाति ॥८.११०॥ अत्र गुणो द्रव्येण ।
जीवयति च मूर्च्छयति च पीवयति च सूक्ष्मयत्यपि च ।
तव मुरलीरवखुरली नो जाने किं विजानाति ॥८.१११॥
विभ्राजते यत्कटाक्षोऽप्यनङ्गमपि साङ्गयन।
ईक्षणक्षणदं कृष्णो वीक्षितं क्षणदामुखे ॥८.११२॥ क्रिया द्रव्येण ।
त्वयि नयनवर्त्मवर्तिनि
सरसयति रतिं य एव रमणीनाम् ।
सति मनसोऽन्तर्वर्तिनि
कृष्ण स एव स्मरं कुलिशम् ॥८.११३॥ द्रव्यं द्रव्येण । 
एवं दश भेदाम् ।
34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

39. Alankara adhyaya agni purana
सङ्गतीकरणं युक्त्या यदसङ्गच्छमानयोम् ।
विरोधपूर्वकत्वेन तद्विरोध इति स्मृतम् ॥२६॥
सिषाधयिषितार्थस्य हेतुर्भवति साधकम् ।
कारको ज्ञापक इति द्विधा सोऽप्युपजायते ॥२७॥
प्रवर्तते कारकाख्यं प्राक्पश्चात्कार्यजन्मनम् ।
पूर्वशेष इति ख्यातस्तयोरेव विशेषयोम् ॥२८॥
कार्यकारणभावाद्वा स्वभावाद्वा नियामकात।
अविनाभावनियमो ह्यविनाभावदर्शनात।
ज्ञापकाख्यस्य भेदोऽस्ति नदीपूरादिदर्शनात॥२९॥
40. Bharata – nATyashAstra

41. Bhatti – rAvaNavadham

विरोधः

